
               ԹԻՎ      -Ն
ՈՍՏԻԿԱՆՈՒԹՅԱՆ ԾԱՌԱՅՈՂԻ  ՑԱՆԿՈՒԹՅԱՄԲ ՏՎՅԱԼ  ՏԱՐՎԱ  ՉՕԳՏԱԳՈՐԾՎԱԾ  ԱՐՁԱԿՈՒՐԴԻ ՕՐԵՐԸ ՀԱՋՈՐԴ  ՏԱՐՎԱ  ԱՄԵՆԱՄՅԱ  ԱՐՁԱԿՈՒՐԴԻՆ ԳՈՒՄԱՐԵԼՈՒ  ԿԱՐԳԸ ՍԱՀՄԱՆԵԼՈՒ ՄԱՍԻՆ

ՙՈստիկանությունում ծառայության մասին՚ Հայաստանի Հանրապետության օրենքի 32-րդ հոդվածի 2-րդ մասի  համաձայն`  Հայաստանի  Հանրապետության կառավարությունը  որոշում է.
1. Սահմանել ոստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու կարգը` համաձայն հավելվածի:  

2.
Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  

ՎԱՐՉԱՊԵՏ                                






 Տ.  ՍԱՐԳՍՅԱՆ
ՙ    ՚ ______________ 2010թ.

              

Հավելված
ՀՀ  կառավարության 2010 թվականի
…………….  ՙ…..՚ -ի  թիվ-  Ն   որոշման
ԿԱՐԳ
ՈՍՏԻԿԱՆՈՒԹՅԱՆ ԾԱՌԱՅՈՂԻ  ՑԱՆԿՈՒԹՅԱՄԲ ՏՎՅԱԼ  ՏԱՐՎԱ  ՉՕԳՏԱԳՈՐԾՎԱԾ  ԱՐՁԱԿՈՒՐԴԻ ՕՐԵՐԸ ՀԱՋՈՐԴ ՏԱՐՎԱ ԱՄԵՆԱՄՅԱ ԱՐՁԱԿՈՒՐԴԻՆ ԳՈՒՄԱՐԵԼՈՒ
1. Սույն կարգով սահմանվում է ամենամյա արձակուրդից հետ կանչված Հայաստանի Հանրապետության կառավարությանն առընթեր Հայաստանի Հանրապետության ոստիկանության (այսուհետ` ոստիկանություն) ծառայողի տվյալ տարվա չօգտագործված արձակուրդի օրերը նրա ցանկությամբ հաջորդ տարվա ամենամյա արձակուրդին գումարելու հետ կապված հարաբերությունները: 
2. Ոստիկանության ծառայողի, բացառությամբ ոստիկանության պետի կամ ոստիկանության պետի տեղակալի, ամենամյա արձակուրդից հետ կանչն իրականացվում է միայն բացառիկ դեպքերում` ծառայողական անհրաժեշտությունից ելնելով, ոստիկանության պետի համաձայնությամբ, արձակուրդի թույլտվություն տված պաշտոնատար անձի հրամանով, որում նշվում է հետ կանչի օրը, ամիսը և չօգտագործված արձակուրդի օրերի թիվը:  Ոստիկանության պետի կամ ոստիկանության պետի տեղակալի` ամենամյա արձակուրդից հետկանչն իրականացվում է Հայաստանի Հանրապետության վարչապետի որոշմամբ:
3. Ամենամյա արձակուրդից հետ կանչված ոստիկանության ծառայողը արձակուրդի չօգտագործված օրերը հետ կանչին հաջորդող տարվա արձակուրդի օրերին գումարելու խնդրանքով դիմում է հերթական արձակուրդից օգտվելու թույլտվություն ստանալիս` զեկուցագրին կցելով ամենամյա արձակուրդից հետ կանչելու մասին հրամանի պատճենը:

4. Տվյալ տարվա արձակուրդի չօգտագործված օրերը տրամադրվում են հաջորդ աշխատանքային տարում:
ՏԵՂԵԿԱՆՔ-ՀԻՄՆԱՎՈՐՈՒՄ
ՙՈստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու  կարգը սահմանելու մասին՚ ՀՀ կառավարության որոշման նախագծի
Իրավական ակտի անհրաժեշտությունը (նպատակը)
ՙՈստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու կարգը սահմանելու մասին՚ ՀՀ կառավարության որոշման նախագծի անհրաժեշտությունը պայմանավորված է ՀՀ կառավարության 2010թ. գործունեության միջոցառումների ծրագրի 129-րդ կետով, ինչպես նաև այն հանգամանքով, որ ՙՈստիկանությունում ծառայության մասին՚ ՀՀ օրենքի 32-րդ հոդվածի 2-րդ մասի համաձայն ՀՀ կառավարության կողմից պետք է սահմանվեր ոստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու կամ լրացուցիչ դրամական փոխհատուցմամբ փոխարինելու կարգը:
կարգավորման հարաբերությունների ներկա վիճակը և առկա խնդիրները
Ներկայումս ոստիկանության ծառայողի ցանկությամբ, տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու  կամ լրացուցիչ դրամական փոխհատուցմամբ փոխարինվելու ընթացքը կանոնակարգված չէ ՙՈստիկանությունում ծառայության մասին՚ ՀՀ օրենքին համապատասխան, այսինքն` օրենսդրական բացի պատճառով ոստիկանության ծառայողները չեն օգտվում  օրենքով իրենց վերապահված իրավունքներից: Ներկայացված նախագծով նախատեսված չէ ոստիկանության ծառայողի ցանկությամբ տվյալ տարվա չօգտագործած արձակուրդի օրերը լրացուցիչ դրամական փոխհատուցմամբ փոխարինելու կարգը, քանի որ հիշյալ դրույթը հակասում է 2005թ. հոկտեմբերի 3-ին ՀՀ ԱԺ կողմից վավերացված ՙՎճարովի արձակուրդների մասին՚ (վերանայված) կոնվենցիայի 12-րդ հոդվածին, եվրոպական վերանայված սոցիալական խարտիայի 2-րդ հոդվածին, սոցիալական իրավունքների եվրոպական հանձնաժողովի ՙՆախադեպային իրավունքի վերլուծական ամփոփագրի՚ հոդված 2¢3-ին, համաձայն որոնց տարեկան արձակուրդը չի կարող փոխարինվել ֆինանսական փոխհատուցմամբ և աշխատողներին չպետք է հնարավորություն տրվի հրաժարվելու տարեկան արձակուրդից: 
առկա խնդիրների առաջարկվող լուծումները
ՀՀ կառավարության կողմից ոստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու կարգը սահմանելու դեպքում կլրացվի առկա օրենսդրական բացը:
Կարգավորման առարկան
ՙՈստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու կարգը սահմանելու մասին՚ ՀՀ կառավարության որոշման նախագծով կսահմանվի ոստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու ընթացակարգը: 
Իրավական ակտի կիրառման դեպքում ակնկալվող արդյունքը
ՙՈստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու կարգը սահմանելու մասին՚ ՀՀ կառավարության որոշման նախագծի ընդունման և կիրառման դեպքում ոստիկանության ծառայողները կկարողանան օգտվել իրենց ցանկությամբ, տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու` օրենքով սահմանված իրավունքից: 
ՀՀ  ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
ՙՈստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու կարգը սահմանելու մասին՚ ՀՀ կառավարության որոշման նախագծի ընդունման արդյունքում ՀՀ պետական բյուջեի եկամուտների և ծախսերի էական ավելացումներ կամ նվազեցումներ չեն նախատեսվում:
ՀՀ     ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
ՙՈստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու կարգը սահմանելու մասին՚ ՀՀ կառավարության որոշման ընդունման կապակցությամբ իրավական այլ ակտերում փոփոխություններ կամ լրացումներ կատարելու անհրաժեշտություն չի առաջանում:
ՀՀ    ՈՍՏԻԿԱՆՈՒԹՅՈՒՆ
ardzakurd poxhatucum.SEVILYA.DOC.2010
   Ա Մ Փ Ո Փ Ա Թ Ե Ր Թ
ՙՈստիկանության ծառայողի ցանկությամբ տվյալ տարվա չօգտագործված արձակուրդի օրերը հաջորդ տարվա ամենամյա արձակուրդին գումարելու կամ լրացուցիչ դրամական փոխհատուցմամբ փոխարինելու կարգը սահմանելու մասին՚ ՀՀ կառավարության որոշման նախագծի
	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացություն

	Հայաստանի Հանրապետության ֆինանսների նախարարություն
06.05.2010

	1. Նախագծով հստակեցված չեն  այն բացառիկ դեպքերը, որոնց համար նախատեսվում է արձակուրդից ոստիկանության ծառայողի հետկանչի համար դրամական փոխհատուցումը: Դրա հետևանքով նախագծով հաստատվող կարգի կիրառումը կարող է կրել համատարած բնույթ, որն, իր հերթին, կհանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, որը հնարավոր չէ նախատեսել յուրաքանչյուր տարվա բյուջեի ծրագրավորման ժամանակ:
Միաժամանակ բացակայում է տեղեկատվությունը ներկայումս կիրառման դեպքերի վերաբերյալ:

	Չի ընդունվել, քանի որ ՙբացառիկ դեպքեր՚ դրույթը նախատեսված է ՙՈստիկանությունում ծառայության մասին՚ ՀՀ օրենքի 32-րդ հոդվածի 2-րդ մասով , հետևաբար այդ դեպքերը կարող են սահմանվել միայն օրենքով: Բացի այդ, ներկայացված նախագիծը սահմանում է ոչ թե ծառայողին հետ կանչելու, այլ տվյալ տարվա չօգտագործված արձակուրդի օրերը հաջորդ տարվա արձակուրդին գումարելու կամ լրացուցիչ դրամական փոխհատուցմամբ փոխարինելու կարգը: Միաժամանակ հայտնում ենք, որ ՀՀ ոստիկանությունում նախապատրաստվում է ցուցումի նախագիծ, համաձայն որի ամենամյա արձակուրդից ոստիկանության ծառայողներին հետ կանչելու բոլոր դեպքերը համաձայնեցվելու են ՀՀ ոստիկանության պետի հետ:
Կիրառման դեպքերի վերաբերյալ տեղեկատվություն ոստիկանությունում չկա: ՙԻրավական ակտերի մասին՚ ՀՀ օրենքի 68-րդ հոդվածի 4-րդ մասի համաձայն` եթե իրավական ակտում նախատեuված նորմի պահանջի կատարում կարող է իրականացվել միայն այդ իրավական ակտով նախատեuված իրավական այլ ակտի ընդունմամբ, կամ
 դրա կատարումն ուղղակիորեն պայմանավորված է իրավական այլ ակտի ընդունմամբ, ապա
 իրավական ակտն այդ նորմի մաuով գործում է համապատաuխան իրավական այլ ակտն ուժի մեջ մտնելու պահից: 
Հետևաբար կառավարության որոշման ընդունված չլինելու պատճառով օրենքի նորմը չի գործել, ուստի ամենամյա արձակուրդից հետ կանչի դեպքեր չեն եղել:

	Հայաստանի Հանրապետության աշխատանքի և սոցիալական հարցերի նախարարություն
05.05.2010թ.

	Նախագծով սահմանված ՙոստիկանության ծառայողի ցանկությամբ, տվյալ տարվա չօգտագործված արձակուրդի օրերը լրացուցիչ դրամական փոխհատուցմամբ փոխարինելու՚ դրույթը հակասում է ՀՀ Սահմանադրության 33-րդ հոդվածին, ՀՀ աշխատանքային օրենսգրքի 170-րդ հոդվածին, ինչպես նաև միջազգային իրավունքի դրույթներին, մասնավորապես` 2005թ. հոկտեմբերի 3-ին ՀՀ ԱԺ կողմից վավերացված ՙՎճարովի արձակուրդների մասին՚ (վերանայված) կոնվենցիայի 12-րդ հոդվածով սահմանվում է, որ ամենամյա նվազագույն վճարովի արձակուրդի իրավունքից հրաժարվելու կամ նման արձակուրդները չօգտագործելու վերաբերյալ համաձայնությունները` փոխհատուցման դիմաց, ազգային պայմաններին համապատասխան ձևերով, համարվում են անվավեր կամ արգելվում են:
Նույնաբովանդակ դրույթ է ամրագրված նաև եվրոպական վերանայված սոցիալական խարտիայի 2-րդ հոդվածում: Սոցիալական իրավունքների եվրոպական հանձնաժողովի ՙՆախադեպային իրավունքի վերլուծական ամփոփագրի՚ հոդված 2¢3-ում նշվում է, որ տարեկան արձակուրդը չի կարող փոխարինվել ֆինանսական փոխհատուցմամբ և աշխատողներին չպետք է հնարավորություն տրվի հրաժարվելու տարեկան արձակուրդից:
Ելնելով վերոգրյալից` նախագծով սահմանված ՙՈստիկանության ծառայողի ցանկությամբ, տվյալ տարվա չօգտագործված արձակուրդի օրերը լրացուցիչ դրամական փոխհատուցմամբ փոխարինելու՚ դրույթը  համարում ենք անընդունելի:

	Ընդունվել է:

	Հայաստանի Հանրապետության արդարադատության նախարարություն
18.05.2010թ.

